Ciao Roberto, feìce de risentirte, te invio un picoeo pensierin, na poesia co cui da poco son stà premià al concorso de poesia ALICANTE, a Vigolo Vattaro (TN)



POETA MINOR

Pore, vecie, sbandae
sperse
rento pae scarsee
ò paroe come monee
e paghe i debiti dea memoria
inventandome na storia
sora un finae
za scartozà

Poche, storte, sbajae
forse
però ghi n’ò vanzae
e co quee le ò comprae
e ilusion de verla vinta
e de asarlo in manco inzinta
el tempo che
no’l me sposarà

Brute, sporche, stonae
pol darse
però le è sol che mie
ò paroe come un difeto
questo el pregio del diaeto
e del poeta
che lo à rimà



GO VISTO EL SITO NOVO...COMPLIMENTI DAVVERO...VANTI CUSSì!

Damiano
